OINARRIZKO NABIGAZIORAKO PATROIAREN (ONP) GALDEREN TXANTILOIA - 2026KO EKAINA
	 
	NAUTIKAKO NOMENKLATURA
	 

	1
	Zer da ontzi bat zuzentzea?
	

	A
	Popako eta brankako zingoa edo sarkura berdintzea
	

	B
	Ontzia haizea datorren aldera jartzea
	

	C
	Eskoratu ondoren, zutitzea edo tentetzea
	

	D
	Banda batera okertzea, ababorrera edo istriborrera
	

	2
	Zer dira zutikoak?
	

	A
	Posizio-argiak barnean hartzen dituzten osagaiak
	

	B
	Ontziaren barrualdea argiztatzeko irekiguneak
	

	C
	Ontziko barandak
	

	D
	Eskubandei eta babes-sokei eusten dieten zutoin edo barra bertikalak
	

	3
	Zer izen du aurrera egitean erlojuaren orratzen noranzkoan biratzen den eskuinerako helizeak?
	

	A
	Lebogiroa
	

	B
	Aurreratze-helizea
	

	C
	Atzeratze-helizea
	

	D
	Destrogiroa 
	

	4
	Zeren parte dira arima, lemoroa eta guardinak?
	

	A
	Gindaxarenak
	

	B
	Helizearenak
	

	C
	Lemarenak
	

	D
	Kroskoarenak
	

	
	Amarratzeko eta ainguratzeko elementuak
	

	5
	Karreoaz hitz egiten dugunean (gaztelaniazko «garreo»), zer esan nahi dugu?
	

	A
	Ainguratuta dagoelarik ontziak bira egin duela
	

	B
	Buia bat da
	

	C
	Soka bat da
	

	D
	Aingurak ez diola hondoari ondo heldu, irrist egiten duela eta, ondorioz, ezin dela ontzia ainguratu
	

	6
	Zein korapilo erabiltzen da lodiera bereko sokak lotzeko?
	

	A
	Arpeu-buelta («vuelta de rezón», gaztelaniaz)
	

	B
	Korapizta («llano», gaztelaniaz)
	

	C
	Klabua («ballestrinque», gaztelaniaz)
	

	D
	Lastegia («as de guía», gaztelaniaz) 
	

	
	Segurtasuna itsasoan
	

	7
	Demagun ontzi bat atoian eraman behar dela itsasoa lasai dagoela. Zein baieztapen da zuzena?
	

	A
	Atoian eramandako ontzia eta atoiontzia bandaz banda jar daitezke
	

	B
	Bandaz banda jartzeko, haizealdetik egiten da atoian eramaten den ontzira hurbiltzeko maniobra, kontrol handiagoa izateko
	

	C
	Atoian eramandako ontzia eta atoiontzia bandaz banda jartzen badira, ezin dira erabili esprinak luzerakoen ordez
	

	D
	Atoian eramandako ontzia atoi-soka luze baten bidez baino ezin da popan jarri
	

	8
	Eskuko bengalei dagokienez, zein baieztapen da zuzena?
	

	A
	Irismen laburreko seinaleak dira, eta beste ontzi batzuek ikusteko probabilitatea dagoenean erabiltzen dira
	

	B
	Erabilgarriak dira 12 itsas milia baino gehiagotik ikusiak izateko
	

	C
	Larrialdiren bat gertatuz gero, berehala botako dira, nahiz eta ziur ez egon norbaitek ikus ditzakeela
	

	D
	Iraungita egon arren ere erabil daitezke
	

	9
	Gure ontziko pertsona bat istriborreko bandatik uretara erori dela ikusten badugu, ekintza hauetako zein egin behar dugu lehenik eta behin?
	

	A
	Uretara salto egin erreskatatzeko, ontziari lotuta egon gabe, garrantzitsuena naufragoa salbatzea baita
	

	B
	Eroritako pertsona begi bistatik ez galdu eta une horretan irispidean eta gertuen dagoen objektu flotatzailea uretara bota
	

	C
	Lema ababorreko bandara sartu, popa naufragoagandik aldentzeko 
	

	D
	Haizealdetik hurbildu behar gatzaizkio naufragoari, itsaso txarra egon arren
	

	10
	Itsaso txarrarekin olatuei amula erakutsiz nabigatzen ari bagara, zer gertatzen da?
	

	A
	Ontzia kapan dago
	

	B
	Ontzia poparean nabigatzen ari da
	

	C
	Ontzia pairuan jarri da
	

	D
	Olatuek albotik jotzen dute ontzia
	

	
	Legedia
	

	11
	Non arautzen da itsasoan arriskuan dauden pertsonei laguntza emateko betebeharra?
	

	A
	SOLAS hitzarmenaren V. kapituluaren 33. arauan
	

	B
	SOLAS hitzarmenaren V. kapituluaren 23. arauan
	

	C
	SOLAS hitzarmenaren IV. kapituluaren 33. arauan
	

	D
	SOLAS hitzarmenaren IV. kapituluaren 13. arauan
	

	12
	Portu batera sartzean, nolakoa izan behar du aisiako ontzi baten abiadurak?
	

	A
	Ahalik handiena, beste ontzi batzuen trafikoa ahalik eta gutxien oztopatzeko
	

	B
	Ez du sortu behar arrisku-egoerak edo hirugarren batzuentzako kalteak eragin ditzakeen olaturik
	

	C
	Bi korapilotik beherakoa
	

	D
	Ahalik eta lasterren atrakalekura iristeko behar dena
	

	
	Balizak
	

	13
	Marka hauetako zein erabiltzen dira kanal baten erdigunea seinaleztatzeko?
	

	A
	Ur nabigagarrien markak
	

	B
	Arrisku isolatuaren markak
	

	C
	Ababorreko eta istriborreko alboko markak
	

	D
	Bidebanatzearen alboko markak
	

	14
	Gaztelutxo-itxurako buia bat ikusi dugu, erpina gorantz duen kono bat duena, eta ez gara gauza kolorea bereizteko. Zer ote da?
	

	A
	Iparreko marka kardinal bat
	

	B
	Ababorreko alboko marka bat
	

	C
	Istriborreko alboko marka bat
	

	D
	Arrisku isolatuaren marka bat
	

	15
	Argi zuri keinukari jarraitua igortzen duen buia bat ikusi dugu. Zer ote da?
	

	A
	Ur nabigagarrien marka bat
	

	B
	Arrisku isolatuaren marka bat
	

	C
	Iparreko marka kardinal bat
	

	D
	Hegoko marka kardinal bat
	

	16
	Zein dira argi zuria erabiltzen duten IALA_AISM baliza-sistemako marka bakarrak?
	

	A
	Kardinalak, arrisku isolatuenak, ur nabigagarrienak eta bereziak
	

	B
	Kardinalak, arrisku isolatuenak eta ur nabigagarrienak
	

	C
	Kardinalak eta arrisku isolatuenak
	

	D
	Kardinalak
	

	17
	Zeren marka da buia beltz bat, banda horizontal gorri bat edo gehiago dituena?
	

	A
	Ur nabigagarriena
	

	B
	Alboko marka bat da, bidebanatzearena
	

	C
	Iparreko kardinalarena
	

	D
	Arrisku isolatuarena
	

	
	RIPA (Itsasoko Abordatzeak Prebenitzeko Nazioarteko Erregelamendua)
	

	18
	Itsasoko Abordatzeak Prebenitzeko Nazioarteko Erregelamenduaren ondorioetarako, zer esan nahi du «belaontzi» terminoak, kontrakorik adierazten ez bada?
	

	A
	Belaz nabigatzen duen edozein ontzi, nahiz eta haren propultsio-makineria, halakorik badu, erabiltzen aritu
	

	B
	Belaz nabigatzen duen edozein ontzi, propultsio-makineria erabiliz laguntzen diona propultsioari
	

	C
	Belaz nabigatzen duen edozein ontzi, baldin haren propultsio-makineria, halakorik badu, erabiltzen ari ez bada
	

	D
	Makinaz nabigatzen duen edozein ontzi, baldin haren propultsio-bela, halakorik badu, erabiltzen ari ez bada
	

	19
	Segurtasun-abiadura zehazteko, zenbait faktore hartuko dira kontuan ontzi guztietarako; baina, gainera, radarrak behar bezala funtzionatzen duen ontzietan, hauek ere hartuko dira kontuan, besteak beste:
	

	A
	Distantzia egokian, radarrean ontzi txikiak, izotz puskak eta bestelako objektu flotatzaileak ez detektatzeko arriskua
	

	B
	Abiadura egokian, radarrean ontzi txikiak, izotz puskak eta bestelako objektu flotatzaileak ez detektatzeko arriskua
	

	C
	Distantzia egokian, radarrean ontzi txikiak, izotz puskak eta flotatzen ez duten bestelako objektuak ez detektatzeko arriskua
	

	D
	Arpan, ontzi txikiak, izotz puskak eta irrati-balizak garaiz ez detektatzeko arriskua
	

	20
	Abordatze-arriskurik dagoen zehazteko, irizpide hau hartuko da kontuan, besteak beste:
	

	A
	Ez da ulertuko arriskua dagoela, nabarmen aldatzen ez bada hurbiltzen ari den ontzi baten demora
	

	B
	Arriskua dagoela ulertuko da, nabarmen aldatzen ez bada hurbiltzen ari den ontzi baten demora
	

	C
	Arriskua dagoela ulertuko da, nabarmen aldatzen bada hurbiltzen ari den ontzi baten demora
	

	D
	Arriskua dagoela ulertuko da, nabarmen aldatzen ez bada hurbiltzen ari den ontzi baten abiadura
	

	21
	Pasabide edo kanal estu batean, baldin aurreratzeko modu bakarra badago ontzi bat segurtasunez aurreratu ahal izateko —alegia, atzetik harrapatutako ontziak maniobra egitea—, aurreratzeko asmoa adierazi beharko du atzetik datorren ontziak, 34 c) i) arauan xedatutako soinua eginez. Eta zein da seinale akustiko hori, istriborreko bandatik harrapatu nahi badut?
	

	A
	Bi txistu labur eta, ondoren, bi luze
	

	B
	Bi txistu luze eta, ondoren, bi labur
	

	C
	Bi txistu labur eta, ondoren, txistu luze bat
	

	D
	Bi txistu luze eta, ondoren, txistu labur bat
	

	22
	Haizea kontrako bandetatik jasotzen duten eta elkar ikusten duten bi belaontzi gurutzatzen direnean, zer egin behar dute belaontziek abordatze-arriskua dagoenean?
	

	A
	Beste ontzia istriborreko saihetsaldean duen ontziak haren itsasbidetik kanpo ibili behar du
	

	B
	Haizea ababorretik duen ontziak bestearen itsasbidetik kanpo ibili behar du
	

	C
	Haizea istriborretik duen ontziak bestearen itsasbidetik kanpo ibili behar du
	

	D
	Haizealdean nabarmenen dagoen ontziak bestearen itsasbidetik kanpo ibili behar du
	

	23
	Propultsio mekanikoko bi ontzi kontrako edo ia kontrako norabideetan doazela elkarren aurrean gertatzen badira eta abordatze-arriskua badago, zer aldetara egin behar du ontzi bakoitzak?
	

	A
	Biek egingo dute ababorrera, bestearen istriborreko bandatik igarotzeko
	

	B
	Bietako bakoitzak erabakiko du ababorrera edo istriborrera egin
	

	C
	Biek egingo dute istriborrera, bestearen ababorreko bandatik igarotzeko
	

	D
	Makina gelditu beharko dute, edo zia egin
	

	24
	Beste ontzi baten itsasbidetik aparte ibili behar duen ontzi orok honela egingo du maniobra, ahal den neurrian:
	

	A
	Behar besteko aurrerapenarekin eta irmotasunez, beste ontzitik ondo bereizita geratzeko
	

	B
	Ahalik eta norabide-aldaketa txikienarekin, abiadurari eutsiz, beste ontziaren maniobra ez aldatzeko
	

	C
	Norabidea baino lehenago doituz abiadura, beste ontziaren demora konstante mantentzeko
	

	D
	Pixkanaka eta leunki maniobratuz
	

	25
	Ikuspen urriko baldintzetan, zer saihestu beharko du beste ontzi baten presentzia radarraren bidez soilik detektatzen duen edozein ontzik, baldin talka egiteko arriskua dagoela zehazten badu eta maniobrak norabide-aldaketa eginez egin behar baditu?
	

	A
	Norabide-aldaketa bat ababorrera, baldin trebesaren brankan dagoen ontzi bat bada, salbu eta beste ontzia harrapatua izaten ari denean
	

	B
	Norabide-aldaketa bat istriborrera, baldin trebesaren brankan dagoen ontzi bat bada, salbu eta beste ontzia harrapatua izaten ari denean
	

	C
	Norabide-aldaketa bat istriborrera, baldin trebesaren brankan dagoen ontzi bat bada, segurtasun-distantzia azkar handitzeko
	

	D
	Norabide-aldaketa bat ababorrera, baldin trebesaren popan dagoen ontzi bat bada, errazago gurutzatzeko
	

	26
	Zer izan dezake piztuta gauez nabigatzen ari den, 6,5 metroko luzera duen eta 10 korapiloko abiadura daraman propultsio mekanikoko ontzi batek?
	

	A
	Horizonte osoko argi zuri bat bakarrik
	

	B
	Horizonte osoko argi zuri bat, saihetsaldeko argiak eta popako argia
	

	C
	Saihetsaldeko argiak eta popako argia 
	

	D
	Argi zuria duen linterna edo farol bat, berehala erabiltzeko
	

	27
	Zer eraman behar dute agerian, egunez, gobernurik gabeko ontziek?
	

	A
	Bi esfera beltz lerro bertikalean
	

	B
	Esfera beltz bat brankan
	

	C
	Bi kono beltz, erpinetatik lotuta
	

	D
	Esfera beltz bat eta erpina gorantz duen kono beltz bat
	



